
Коми Республикаса кар-районъяс сӧвмӧдӧм вылӧ сетасны унджык сьӧм, но и видзӧдны сійӧс видзӧм бӧрся кутасны стрӧгджыка
2020 воын муниципальнӧй юкӧнъяслӧн меставывса сьӧмкудъяслы республикаса сьӧмкудйысь кӧсйӧны вичмӧдны 28 миллиардысь унджык шайт, мый ӧніясьыс 4,5 миллиард вылӧ унджык. Тайӧ коммунальнӧй услугаяс мынтӧм, мутасъяс бурмӧдӧм, туйяс да социальнӧй юкӧнса объектъяс дзоньталӧм вылӧ субсидияяс.
Та йылысь регионса Веськӧдлан котырлӧн вице-премьер – сьӧм овмӧс министр Галина Рубцова юӧртіс Коми Республикаса Веськӧдлан котырлӧн заседание дырйи. Заседаниесӧ талун нуӧдіс Коми Республикаса Юралысь Сергей Гапликов.
Муниципалитетъяслысь мутасъяс бурмӧдӧм вылӧ содтӧд вичмӧдӧма 470 миллион шайт.
Унджык сьӧм сетасны войтырлӧн сьӧмкуд серти проектъяс збыльмӧдӧм вылӧ: 2020 воын – 124 миллион шайт, 2021 воын – 200 миллион шайт, 2022 воын – 124 миллион шайт.
Кар-районъяс вермасны босьтны грантъяссӧ меставывса сьӧмкудъяслысь чӧжӧс базасӧ содтӧмысь да меставывса асвеськӧдлан органъяслӧн бур уджысь.
“Миян артмис тӧдчана резерв. Та вӧсна миян эм позянлун вичмӧдны содтӧд сьӧм – и ми вичмӧдам уна дас миллиард шайт. Но сьӧмкудлысь быд шайт колӧ видзны колана ногӧн да сы вылӧ, медым йӧзлӧн олӧмыс бурмис. Торйӧн ӧлӧда муниципалитетъясса юрнуӧдысьясӧс: сьӧмсӧ сетам унджык, но и видзӧдны сійӧс видзӧм бӧрся кутам нӧшта на чорыдджыка”, - водзвыв ӧлӧдіс Сергей Гапликов.
Сьӧмкудкостса йитӧдъяссӧ кутасны пӧртны олӧмӧ выль подходъяс тӧд вылӧ босьтӧмӧн. Торйӧн нин, 2020 восянь быд муниципалитеткӧд кутасны кырымавны социальнӧя да экономика боксянь сӧвмӧм йылысь соглашение.

Городам и районам Коми дадут больше денег на развитие, но и спрос станет строже
В 2020 году из бюджета республики местным бюджетам муниципальных образований запланировано выделить более 28 млрд рублей, что на 4,5 млрд больше, чем сейчас. Это субсидии на оплату коммунальных услуг, благоустройство, ремонт дорог и объектов социальной сферы.
Об этом сообщила вице-премьер регионального правительства – министр финансов Галина Рубцова на заседании Правительства Республики Коми, которое провёл сегодня Глава Республики Коми Сергей Гапликов.
На благоустройство территорий муниципалитетов выделено дополнительно 470 млн рублей.
Увеличится объём средств на проекты в рамках народного бюджета: в 2020 году он составит 124 млн рублей, 2021 году – 200 млн рублей, в 2022 – 124 млн рублей.
Районы и города смогут получать гранты за увеличение доходной базы местных бюджетов и эффективную работу органов местного самоуправления.
«Накопив определенный резерв, сегодня у нас есть возможность выделять дополнительные средства – и мы выделяем десятки миллиардов рублей. Но каждый бюджетный рубль должен быть использован с максимальной эффективностью и работать на улучшение качества жизни людей. Особо предупреждаю руководителей муниципальных образований: денег дадим больше, но и контроль будет ещё жёстче!», - предостерёг Сергей Гапликов.
Межбюджетные отношения будут осуществляться с учётом новых подходов, в частности, с каждым муниципальным образованием начиная с 2020 года будет заключаться соглашение о социально-экономическом развитии.

